
Meghadutam (kAlidAsa)

ಮೇಘದೂತಂ (ಕಾಲಿದಾಸ)

MeghadUta

Kalidasa’s Cloud Messenger

PUrvamegha

ಕಶ್ಚಿತ್ ಕಾಂತಾವಿರಹಗುರುಣಾ ಸ್ವಾಧಿಕಾರಾತ್ಪ್ರಮತ್ತಃ
ಶಾಪೇನಾಸ್ತಂಗಮಿತಮಹಿಮಾ ವರ್ಷಭೋಗ್ಯೇಣ ಭರ್ತುಃ .
ಯಕ್ಷಶ್ಚಕ್ರೇ ಜನಕತನಯಾಸ್ನಾನಪುಣ್ಯೋದಕೇಷು
ಸ್ನಿಗ್ಧಚ್ಛಾಯಾತರುಷು ವಸತಿಂ ರಾಮಗಿರ್ಯಾಶ್ರಮೇಷು .. 1..

ತಸ್ಮಿನ್ನದ್ರೌ ಕತಿಚಿದಬಲಾವಿಪ್ರಯುಕ್ತಃ ಸ ಕಾಮೀ
ನೀತ್ವಾ ಮಾಸಾನ್ ಕನಕವಲಯಭ್ರಂಶರಿಕ್ತಪ್ರಕೋಷ್ಠಃ .
ಆಷಾಢಸ್ಯ ಪ್ರಶಥಮದಿವಸೇ ಮೇಘಮಾಶ್ಲಿಷ್ಟಸಾನುಂ (ಪ್ರಶಮ)

ವಪ್ರಕ್ರೀಡಾಪರಿಣತಗಜಪ್ರೇಕ್ಷಣೀಯಂ ದದರ್ಶ .. 2..

ತಸ್ಯ ಸ್ಥಿತ್ವಾ ಕಥಮಪಿ ಪುರಃ ಕೌತುಕಾಧಾನಹೇತೋಃ
ಅಂತರ್ಬಾಷ್ಪಶ್ಚಿರಮನುಚರೋ ರಾಜರಾಜಸ್ಯ ದಧ್ಯೌ .
ಮೇಘಾಲೋಕೇ ಭವತಿ ಸುಖಿನೋಽಪ್ಯನ್ಯಥಾವೃತ್ತಿ ಚೇತಃ
ಕಂಠಾಶ್ಲೇಷಪ್ರಣಯಿನಿ ಜನೇ ಕಿಂ ಪುನರ್ದೂರಸಂಸ್ಥೇ .. 3..

ಪ್ರತ್ಯಾಸನ್ನೇ ನಭಸಿ ದಯಿತಾಜೀವಿತಾಲಂಬನಾರ್ಥೀ
ಜೀಮೂತೇನ ಸ್ವಕುಶಲಮಯೀಂ ಹಾರಯಿಷ್ಯನ್ ಪ್ರವೃತ್ತಿಂ .

ಸ ಪ್ರತ್ಯಗ್ರೈಃ ಕುಟಜಕುಸುಮೈಃ ಕಲ್ಪಿತಾರ್ಘಾಯ ತಸ್ಮೈ
ಪ್ರೀತಃ ಪ್ರೀತಿಪ್ರಮುಖವಚನಂ ಸ್ವಾಗತಂ ವ್ಯಾಜಹಾರ .. 4..

ಧೂಮಜ್ಯೋತಿಃ ಸಲಿಲಮರುತಾಂ ಸಂನಿಪಾತಃ ಕ್ವ ಮೇಘಃ
ಸಂದೇಶಾರ್ಥಾಃ ಕ್ವ ಪಟುಕರಣೈಃ ಪ್ರಾಣಿಭಿಃ ಪ್ರಾಪಣೀಯಾಃ .
ಇತ್ಯೌತ್ಸುಕ್ಯಾದಪರಿಗಣಯನ್ ಗುಹ್ಯಕಸ್ತಂ ಯಯಾಚೇ
ಕಾಮಾರ್ತಾ ಹಿ ಪ್ರಕೃತಿಕೃಪಣಾಶ್ಚೇತನಾಚೇತನೇಷು .. 5..
ಜಾತಂ ವಂಶೇ ಭುವನವಿದಿತೇ ಪುಷ್ಕರಾವರ್ತಕಾನಾಂ
ಜಾನಾಮಿ ತ್ವಾಂ ಪ್ರಕೃತಿಪುರುಷಂ ಕಾಮರೂಪಂ ಮಘೋನಃ .
ತೇನಾರ್ಥಿತ್ವಂ ತ್ವಯಿ ವಿಧಿವಶಾದ್ದೂರಬಂಧುರ್ಗತೋಽಹಂ

ಮೇಘದೂತಂ (ಕಾಲಿದಾಸ)

ಯಾಚ್ಞಾಮೋಘಾ ವರಮಧಿಗುಣೇ ನಾಧಮೇ ಲಬ್ಧಕಾಮಾ .. 6..

ಸಂತಪ್ತಾನಾಂ ತ್ವಮಸಿ ಶರಣಂ ತತ್ ಪಯೋದ ಪ್ರಿಯಾಯಾಃ
ಸಂದೇಶಂ ಮೇ ಹರ ಧನಪತಿಕ್ರೋಧವಿಶ್ಲೇಷಿತಸ್ಯ .
ಗಂತವ್ಯಾ ತೇ ವಸತಿರಲಕಾ ನಾಮಯಕ್ಷೇಶ್ವರಾಣಾಂ
ಬಾಹ್ಯೋದ್ಯಾನಸ್ಥಿತಹರಶಿರಶ್ಚಂದ್ರಿಕಾಧೌತಹರ್ಮ್ಯಾ 7..

ತ್ವಾಮಾರೂಢಂ ಪವನಪದವೀಮುದ್ಗೃಹೀತಾಲಕಾಂತಾಃ
ಪ್ರೇಕ್ಷಿಷ್ಯಂತೇ ಪಥಿಕವನಿತಾಃ ಪ್ರತ್ಯಯಾದಾಶ್ವಸಂತ್ಯಃ .
ಕಃ ಸಂನದ್ಧೇ ವಿರಹವಿಧುರಾಂ ತ್ವಯ್ಯುಪೇಕ್ಷೇತ ಜಾಯಾಂ
ನ ಸ್ಯಾದನ್ಯೋಽಪ್ಯಹಮಿವ ಜನೋ ಯಃ ಪರಾಧೀನವೃತ್ತಿಃ .. 8..
ಮಂದಂ ಮಂದಂ ನುದತಿ ಪವನಶ್ಚಾನುಕೂಲೋ ಯಥಾ ತ್ವಾಂ
ವಾಮಶ್ಚಾಯಂ ನದತಿ ಮಧುರಂ ಚಾತಕಸ್ತೇ ಸಗಂಧಃ .
ಗರ್ಭಾಧಾನಕ್ಷಣಪರಿಚಯಾನ್ನೂನಮಾಬದ್ಧಮಾಲಾಃ
ಸೇವಿಷ್ಯಂತೇ ನಯನಸುಭಗಂ ಖೇ ಭವಂತಂ ಬಲಾಕಾಃ .. 9..
ತಾಂ ಚಾವಶ್ಯಂ ದಿವಸಗಣನಾತತ್ಪರಾಮೇಕಪತ್ನೀಂ
ಅವ್ಯಾಪನ್ನಾಮವಿಹತಗತಿರ್ದ್ರಕ್ಷ್ಯಸಿ ಭ್ರಾತೃಜಾಯಾಂ .

ಆಶಾಬಂಧಃ ಕುಸುಮಸದೃಶಂ ಪ್ರಾಯಶೋ ಹ್ಯಂಗನಾನಾಂ
ಸದ್ಯಃಪಾತಿ ಪ್ರಣಯಿ ಹೃದಯಂ ವಿಪ್ರಯೋಗೇ ರುಣದ್ಧಿ .. 10..
ಕರ್ತುಂ ಯಚ್ಚ ಪ್ರಭವತಿ ಮಹೀಮುಚ್ಛಿಲಿಂಧ್ರಾಮವಂಧ್ಯಾಂ
ತಚ್ಛ್ರುತ್ವ ಅ ತೇ ಶ್ರವಣಸುಭಗಂ ಗರ್ಜಿತಂ ಮಾನಸೋತ್ಕಾಃ .
ಆ ಕೈಲಾಸಾದ್ಬಿಸಕಿಸಲಯಚ್ಛೇದಪಾಥೇಯವಂತಃ
ಸಂಪತ್ಸ್ಯಂತೇ ನಭಸಿ ಭವತೋ ರಾಜಹಂಸಾಃ ಸಹಾಯಾಃ .. 11..
ಆಪೃಚ್ಛಸ್ವ ಪ್ರಿಯಸಖಮಮುಂ ತುಂಗಮಾಲಿಂಗ್ಯ ಶೈಲಂ
ವಂದ್ಯೈಃ ಪುಂಸಾಂ ರಘುಪತಿಪದೈರಂಕಿತಂ ಮೇಖಲಾಸು .

ಕಾಲೇ ಕಾಲೇ ಭವತಿ ಭವತೋ ಯಸ್ಯ ಸಂಯೋಗಮೇತ್ಯ
ಸ್ನೇಹವ್ಯಕ್ತಿಶ್ಚಿರವಿರಹಜಂ ಮುಂಚತೋ ವಾಷ್ಪಮುಷ್ಣಂ .. 12..

ಮಾರ್ಗಂ ತಾವಚ್ಛೃಣು ಕಥಯತಸ್ತ್ವತ್ಪ್ರಯಾಣಾನುರೂಪಂ
ಸಂದೇಶಂ ಮೇ ತದನು ಜಲದ ಶ್ರೋಷ್ಯಸಿ ಶ್ರೋತ್ರಪೇಯಂ .

ಖಿನ್ನಃ ಖಿನ್ನಃ ಶಿಖರಿಷು ಪದಂ ನ್ಯಸ್ಯ ಗಂತಾಸಿಯತ್ರ
ಕ್ಷೀನಃ ಕ್ಷೀಣಃ ಪರಿಲಘು ಪಯಃ ಸ್ರೋತಸಂ ಚೋಪಭುಜ್ಯ .. 13..
ಅದ್ರೇಃ ಶೃಂಗಂ ಹರತಿ ಪವನಃ ಕಿಂ ಸ್ವಿದಿತ್ಯುನ್ಮುಖೀಭಿರ್
ದ್ರ್ಷ್ಟೋತ್ಸಾಹಚ್ಚಕಿತಚಕಿತಂ ಮುಗ್ಧಸಿದ್ಧಾಂಗನಾಭಿಃ .

ಮೇಘದೂತಂ (ಕಾಲಿದಾಸ)

ಸ್ಥಾನಾದಸ್ಮಾತ್ ಸರಸನಿಚುಲಾದುತ್ಪತೋದಙ್ಮುಖಃ ಖಂ
ದಿಙ್ನಾಗಾನಾಂ ಪಥಿ ಪರಿಹರನ್ ಸ್ಥೂಲಹಸ್ತಾವಲೇಪಾನ್ .. 14..

ರತ್ನಚ್ಛಾಯಾವ್ಯತಿಕರ ಇವ ಪ್ರೇಕ್ಷ್ಯಮೇತತ್ ಪುರಸ್ತಾದ್
ವಲ್ಮೀಕಾಗ್ರಾತ್ ಪ್ರಭವತಿ ಧನುಷ್ಖಂಡಮಾಖಂಡಲಸ್ಯ .
ಯೇನ ಶ್ಯಾಮಂ ವಪುರತಿತರಾಂ ಕಾಂತಿಮಾಪತ್ಸ್ಯತೇ ತೇ
ಬರ್ಹೇಣೇವ ಸ್ಫುರಿತರುಚಿನಾ ಗೋಪವೇಶಸ್ಯ ವಿಷ್ಣೋಃ .. 15..
ತ್ವಯ್ಯಾಯತ್ತಂ ಕೃಷಿಫಲಮಿತಿ ಭ್ರೂವಿಲಾಸಾನಭಿಜ್ಞೈಃ
ಪ್ರೀತಿಸ್ನಿಗ್ಧೈರ್ಜನಪದವಧೂಲೋಚನೈಃ ಪೀಯಮಾನಃ .
ಸದ್ಯಃಸೀರೋತ್ಕಷಣಸುರಭಿ ಕ್ಷೇತ್ರಮಾರುಹ್ಯ ಮಾಲಂ
ಕಿಂಚಿತ್ಪಶ್ಚಾದ್ವ್ರಜ ಲಘುಗತಿರ್ಭೂಯ ಏವೋತ್ತರೇಣ .. 16..

ತ್ವಾಮಾಸಾರಪ್ರಶಮಿತವನೋಪಪ್ಲವಂ ಸಾಧು ಮೂರ್ಧ್ನಾ
ವಕ್ಷ್ಯತ್ಯಧ್ವಶ್ರಮಪರಿಗತಂ ಸಾನುಮಾನಾಮ್ರಕೂಟಃ .
ನ ಕ್ಷುದ್ರೋಽಪಿ ಪ್ರಥಮಸುಕೃತಾಪೇಕ್ಷಯಾ ಸಂಶ್ರಯಾಯ
ಪ್ರಾಪ್ತೇ ಮಿತ್ರೇ ಭವತಿ ವಿಮುಖಃ ಕಿಂ ಪುನರ್ಯಸ್ತಥೋಚ್ಚೈಃ .. 17..
ಛನ್ನೋಪಾಂತಃ ಪರಿಣತಫಲದ್ಯೋತಿಭಿಃ ಕಾನನಾಮ್ರೈಃ
ತ್ವಯ್ಯಾರೂಢೇ ಶಿಖರಮಚಲಃ ಸ್ನಿಗ್ಧವೇಣೀಸವರ್ಣೇ .

ನೂನಂಯಾಸ್ಯತ್ಯಮರಮಿಥುನಪ್ರೇಕ್ಷಣೀಯಮವಸ್ಥಾಂ
ಮಧ್ಯೇ ಶ್ಯಾಮಃ ಸ್ತನ ಇವ ಭುವಃ ಶೇಷವಿಸ್ತಾರಪಾಂಡುಃ .. 18..
ಸ್ಥಿತ್ವಾ ತಸ್ಮಿನ್ ವನಚರವಧೂಭುಕ್ತಕುಂಜೇ ಮುಹೂರ್ತಂ
ತೋಯೋತ್ಸರ್ಗದ್ರುತತರಗತಿಸ್ತತ್ಪರಂ ವರ್ತ್ಮ ತೀರ್ಣಃ .
ರೇವಾಂ ದ್ರಕ್ಷ್ಯಸ್ಯುಪಲವಿಷಮೇ ವಿಂಧ್ಯಪಾದೇ ವಿಶೀರ್ಣಾಂ
ಭಕ್ತಿಚ್ಛೇದೈರಿವ ವಿರಚಿತಾಂ ಭೂತಿಮಂಗೇ ಗಜಸ್ಯ .. 19..
ತಸ್ಯಾಸ್ತಿಕ್ತೈರ್ವನಗಜಮದೈರ್ವಾಸಿತಂ ವಾಂತವೃಷ್ಟಿಃ
ಜಂಬೂಕುಂಜಪ್ರತಿಹತರಯಂ ತೋಯಮಾದಾಯ ಗಚ್ಛೇಃ .
ಅಂತಃಸಾರಂ ಘನ ತುಲಯಿತುಂ ನಾನಿಲಃ ಶಕ್ಷ್ಯತಿ ತ್ವಾಂ
ರಿಕ್ತಃ ಸರ್ವೋ ಭವತಿ ಹಿ ಲಘುಃ ಪೂರ್ಣತಾ ಗೌರವಾಯ .. 20..

ನೀಪಂ ದೃಷ್ಟ್ವಾ ಹರಿತಕಪಿಶಂ ಕೇಷರೈರರ್ಧರೂಢೈಃ
ಆವಿರ್ಭೂತಪ್ರಥಮಮುಕುಲಾಃ ಕಂದಲೀಶ್ಚಾನುಕಚ್ಛಂ .

ಜಗ್ಧ್ವಾರಣ್ಯೇಷ್ವಧಿಕಸುರಭಿಂ ಗಂಧಮಾಘ್ರಾಯ ಚೋರ್ವ್ಯಾಃ
ಸಾರಂಗಾಸ್ತೇ ಜಲಲವಮುಚಃ ಸೂಚಯಿಷ್ಯಂತಿ ಮಾರ್ಗಂ .. 21..

ಉತ್ಪಶ್ಯಾಮಿ ದ್ರುತಮಪಿ ಸಖೇ ಮತ್ಪ್ರಿಯಾರ್ಥಂಯಿಯಾಸೋಃ

ಮೇಘದೂತಂ (ಕಾಲಿದಾಸ)

ಕಾಲಕ್ಷೇಪಂ ಕಕುಭಸುರಭೌ ಪರ್ವತೇ ಪರ್ವತೇ ತೇ .

ಶುಕ್ಲಾಪಾಂಗೈಃ ಸಜಲನಯನೈಃ ಸ್ವಾಗತೀಕೃತ್ಯ ಕೇಕಾಃ
ಪ್ರತ್ಯುದ್ಯಾತಃ ಕಥಮಪಿ ಭವಾನ್ ಗಂತುಮಾಶು ವ್ಯವಸ್ಯೇತ್ .. 22..

ಪಾಂಡುಚ್ಛಾಯೋಪವನವೃತಯಃ ಕೇತಕೈಃ ಸೂಚಿಭಿನ್ನೈಃ
ನೀಡಾರಂಭೈರ್ಗೃಹಬಲಿಭುಜಾಮಾಕುಲಗ್ರಾಮಚೈತ್ಯಾಃ .
ತ್ವಯ್ಯಾಸನ್ನೇ ಪರಿಣತಫಲಶ್ಯಾಮಜಂಬೂವನಾಂತಾಃ
ಸಂಪತ್ಸ್ಯಂತೇ ಕತಿಪಯದಿನಸ್ಥಾಯಿಹಂಸಾ ದಶಾರ್ಣಾಃ .. 23..
ತೇಷಂ ದಿಕ್ಷು ಪ್ರಥಿತವಿದಿಶಾಲಕ್ಷಣಾಂ ರಾಜಧಾನೀಂ
ಗತ್ವಾ ಸದ್ಯಃ ಫಲಮವಿಕಲಂ ಕಾಮುಕತ್ವಸ್ಯ ಲಬ್ಧಾ .
ತೀರೋಪಾಂತಸ್ತನಿತಸುಭಗಂ ಪಾಸ್ಯಸಿ ಸ್ವಾದು ಯಸ್ಮಾತ್
ಸಭ್ರೂಭಂಗಂ ಮುಖಮಿವ ಪಯೋ ವೇತ್ರವತ್ಯಾಶ್ಚಲೋರ್ಮಿ .. 24..

ನೀಚೈರಾಖ್ಯಂ ಗಿರಿಮಧಿವಸೇಸ್ತತ್ರ ವಿಶ್ರಾಮಹೇತೋಃ
ತ್ವತ್ಸಂಪರ್ಕಾತ್ ಪುಲಕಿತಮಿವ ಪ್ರೌಢಪುಷ್ಪೈಃ ಕದಂಬೈಃ .
ಯಃ ಪಣ್ಯಸ್ತ್ರೀರತಿಪರಿಮಲೋದ್ಗಾರಿಭಿರ್ನಾಗರಾಣಾಂ
ಉದ್ದಾಮಾನಿ ಪ್ರಥಯತಿ ಶಿಲಾವೇಶ್ಮಭಿರ್ಯೌವನಾನಿ .. 25..

ವಿಶ್ರಾಂತಃ ಸನ್ ವ್ರಜ ವನನದೀತೀರಜಾತಾನಿ ಸಿಂಚನ್ನ
ಉದ್ಯಾನಾನಾಂ ನವಜಲಕಣೈರ್ಯೂಥಿಕಾಜಾಲಕಾನಿ .

ಗಂಡಸ್ವೇದಾಪನಯನರುಜಾಕ್ಲಾಂತಕರ್ಣೋತ್ಪಲಾನಾಂ
ಛಾಯಾದಾನಾತ್ ಕ್ಷಣಪರಿಚಿತಃ ಪುಷ್ಪಲಾವೀಮುಖಾನಾಂ .. 26..

ವಕ್ರಃ ಪಂಥಾ ಯದಪಿ ಭವತಃ ಪ್ರಸ್ಥಿತಸ್ಯೋತ್ತರಾಶಾಂ
ಸೌಧೋತ್ಸಂಗಪ್ರಣಯವಿಮುಖೋ ಮಾ ಸ್ಮ ಭೂರುಜ್ಜಯಿನ್ಯಾಃ .
ವಿದ್ಯುದ್ದಾಮಸ್ಫುರಿತಚಕಿತೈಸ್ತತ್ರ ಪೌರಾಂಗನಾನಾಂ
ಲೋಲಾಪಾಂಗೈರ್ಯದಿ ನ ರಮಸೇ ಲೋಚನೈರ್ವಂಚಿತೋಽಸಿ .. 27..

ವೀಚಿಕ್ಷೋಭಸ್ತನಿತವಿಹಗಶ್ರೇಣಿಕಾಂಚೀಗುಣಾಯಾಃ
ಸಂಸರ್ಪಂತ್ಯಾಃ ಸ್ಖಲಿತಸುಭಗಂ ದರ್ಶಿತಾವರ್ತನಾಭೇಃ .
ನಿರ್ವಿಂಧ್ಯಾಯಾಃ ಪಥಿ ಭವ ರಸಾಭ್ಯಂತರಃ ಸನ್ನಿಪತ್ಯ
ಸ್ತ್ರೀಣಾಮಾದ್ಯಂ ಪ್ರಣಯವಚನಂ ವಿಭ್ರಮೋ ಹಿ ಪ್ರಿಯೇಷು .. 28..

ವೇಣೀಭೂತಪ್ರತನುಸಲಿಲಾಸಾವತೀತಸ್ಯ ಸಿಂಧುಃ
ಪಾಂಡುಚ್ಛಾಯಾ ತಟರುಹತರುಭ್ರಂಶಿಭಿರ್ಜೀರ್ಣಪರ್ಣೈಃ .
ಸೌಭಾಗ್ಯಂ ತೇ ಸುಭಗ ವಿರಹಾವಸ್ಥಯಾ ವ್ಯಂಜಯಂತೀ

ಪೂರ್ವೋದ್ದಿಷ್ಟಾಮನುಸರ ಪುರೀಂ ಶ್ರೀವಿಶಾಲಾಂ ವಿಶಾಲಾಂ .

ದೀರ್ಘೀಕುರ್ವನ್ ಪಟು ಮದಕಲಂ ಕೂಜಿತಂ ಸಾರಸಾನಾಂ
ಪ್ರತ್ಯೂಷೇಷು ಸ್ಫುಟಿತಕಮಲಾಮೋದಮೈತ್ರೀಕಷಾಯಃ .
ಯತ್ರ ಸ್ತ್ರೀಣಾಂ ಹರತಿ ಸುರತಗ್ಲಾನಿಮಂಗಾನುಕೂಲಃ
ಶಿಪ್ರಾವಾತಃ ಪ್ರಿಯತಮ ಇವ ಪ್ರಾರ್ಥನಾಚಾಟುಕಾರಃ .. 31..
ಜಾಲೋದ್ಗೀರ್ಣೈರುಪಚಿತವಪುಃ ಕೇಶಸಂಸ್ಕಾರಧೂಪೈಃ
ಬಂಧುಪ್ರೀತ್ಯಾ ಭವನಶಿಖಿಭಿರ್ದತ್ತನೃತ್ತ್ಯೋಪಹಾರಃ .
ಹರ್ಮ್ಯೇಷ್ವಸ್ಯಾಃ ಕುಸುಮಸುರಭಿಷ್ವಧ್ವಖೇದಂ ನಯೇಥಾ
ಲಕ್ಷ್ಮೀಂ ಪಶ್ಯಂಲ್ಲಲಿತವನಿತಾಪಾದರಾಗಾಂಕಿತೇಷು .. 32..

ಪುಣ್ಯಂ ಯಾಯಾಸ್ತ್ರಿಭುವನಗುರೋರ್ಧಾಮ ಚಂಡೀಶ್ವರಸ್ಯ .
ಧೂತೋದ್ಯಾನಂ ಕುವಲಯರಜೋಗಂಧಿಭಿರ್ಗಂಧವತ್ಯಾಃ
ತೋಯಕ್ರೀಡಾನಿರತಯುವತಿಸ್ನಾನತಿಕ್ತೈರ್ಮರುದ್ಭಿಃ .. 33..
ಅಪ್ಯನ್ಯಸ್ಮಿಞ್ ಜಲಧರ ಮಹಾಕಾಲಮಾಸಾದ್ಯ ಕಾಲೇ
ಸ್ಥಾತವ್ಯಂ ತೇ ನಯನವಿಷಯಂಯಾವದತ್ಯೇತಿ ಭಾನುಃ .
ಕುರ್ವನ್ ಸಂಧ್ಯಾಬಲಿಪಟಹತಾಂ ಶೂಲಿನಃ ಶ್ಲಾಘನೀಯಾಂ
ಆಮಂದ್ರಾಣಾಂ ಫಲಮವಿಕಲಂ ಲಪ್ಸ್ಯಸೇ ಗರ್ಜಿತಾನಾಂ .. 34..

ಪಾದನ್ಯಾಸೈಃ ಕ್ವಣಿತರಶನಾಸ್ತತ್ರ ಲೀಲಾವಧೂತೈ
ರತ್ನಚ್ಛಾಯಾಖಚಿತವಲಿಭಿಶ್ಚಾಮರೈಃ ಕ್ಲಾಂತಹಸ್ತಾಃ .

ಆಮೋಕ್ಷ್ಯಂತೇ ತ್ವಯಿಮಧುಕರಶ್ರೇಣಿದೀರ್ಘಾನ್ ಕಟಾಕ್ಷಾನ್ .. 35..

ಪಶ್ಚಾದುಚ್ಚೈರ್ಭುಜತರುವನಂ ಮಂಡಲೇನಾಭಿಲೀನಃ
ಸಾಂಧ್ಯಂ ತೇಜಃ ಪ್ರತಿನವಜಪಾಪುಷ್ಪರಕ್ತಂ ದಧಾನಃ .
ನೃತ್ಯಾರಂಭೇ ಹರ ಪಶುಪತೇರಾರ್ದ್ರನಾಗಾಜಿನೇಚ್ಛಾಂ

ತೋಯೋತ್ಸರ್ಗಸ್ತನಿತಮುಖರೋ ಮಾ ಸ್ಮ ಭೂರ್ವಿಕ್ಲವಾಸ್ತಾಃ .. 37..
ತಾಂ ಕಸ್ಯಾಂ ಚಿದ್ ಭವನವಲಭೌ ಸುಪ್ತಪಾರಾವತಾಯಾಂ
ನೀತ್ವಾ ರಾತ್ರಿಂ ಚಿರವಿಲಸನಾತ್ ಖಿನ್ನವಿದ್ಯುತ್ಕಲತ್ರಃ .
ದೃಷ್ಟೇ ಸೂರ್ಯೇ ಪುನರಪಿ ಭವಾನ್ ವಾಹಯೇದಧ್ವಶೇಷಂ
ಮಂದಾಯಂತೇ ನ ಖಲು ಸುಹೃದಾಮಭ್ಯುಪೇತಾರ್ಥಕೃತ್ಯಾಃ .. 38..
ತಸ್ಮಿನ್ ಕಾಲೇ ನಯನಸಲಿಲಂಯೋಷಿತಾಂ ಖಂಡಿತಾನಾಂ
ಶಾಂತಿಂ ನೇಯಂ ಪ್ರಣಯಿಭಿರತೋ ವರ್ತ್ಮ ಭಾನೋಸ್ತ್ಯಜಾಶು .

ಪ್ರಾಲೇಯಾಸ್ರಂ ಕಮಲವದನಾತ್ ಸೋಽಪಿ ಹರ್ತುಂ ನಲಿನ್ಯಾಃ
ಪ್ರತ್ಯಾವೃತ್ತಸ್ತ್ವಯಿ ಕರರುಧಿ ಸ್ಯಾದನಲ್ಪಾಭ್ಯಸೂಯಃ .. 39..
ಗಂಭೀರಾಯಾಃ ಪಯಸಿ ಸರಿತಶ್ಚೇತಸೀವ ಪ್ರಸನ್ನೇ
ಛಾಯಾತ್ಮಾಪಿ ಪ್ರಕೃತಿಸುಭಗೋ ಲಪ್ಸ್ಯತೇ ತೇ ಪ್ರವೇಶಂ .

ತಸ್ಮಾತ್ ತಸ್ಯಾಃ ಕುಮುದವಿಶದಾನ್ಯರ್ಹಸಿ ತ್ವಂ ನ ಧೈರ್ಯಾನ್
ಮೋಘೀಕರ್ತುಂ ಚಟುಲಶಫರೋದ್ವರ್ತನಪ್ರೇಕ್ಷಿತಾನಿ .. 40..

ತಸ್ಯಾಃ ಕಿಂ ಚಿತ್ ಕರಧೃತಮಿವ ಪ್ರಾಪ್ತವಾನೀರಶಾಖಂ
ನೀತ್ವಾ ನೀಲಂ ಸಲಿಲವಸನಂ ಮುಕ್ತರೋಧೋನಿತಂಬಂ .

ಪ್ರಸ್ಥಾನಂ ತೇ ಕಥಮಪಿ ಸಖೇ ಲಂಬಮಾನಸ್ಯ ಭಾವಿ
ಜ್ಞಾತಾಸ್ವಾದೋ ವಿವೃತಜಘನಾಂ ಕೋ ವಿಹಾತುಂ ಸಮರ್ಥಃ .. 41..
ತ್ವನ್ನಿಷ್ಯಂದೋಚ್ಛ್ವಸಿತವಸುಧಾಗಂಧಸಂಪರ್ಕರಮ್ಯಃ
ಸ್ರೋತೋರಂಧ್ರಧ್ವನಿತಸುಭಗಂ ದಂತಿಭಿಃ ಪೀಯಮಾನಃ .
ನೀಚೈರ್ವಾಸ್ಯತ್ಯುಪಜಿಗಮಿಷೋರ್ದೇವಪೂರ್ವಂ ಗಿರಿಂ ತೇ
ಶೀತೋ ವಾಯುಃ ಪರಿಣಮಯಿತಾ ಕಾನನೋದುಂಬರಾಣಾಂ .. 42..

ತತ್ರ ಸ್ಕಂದಂ ನಿಯತವಸತಿಂ ಪುಷ್ಪಮೇಘೀಕೃತಾತ್ಮಾ
ಪುಷ್ಪಾಸಾರೈಃ ಸ್ನಪಯತು ಭವಾನ್ ವ್ಯೋಮಗಂಗಾಜಲಾರ್ದ್ರೈಃ .
ರಕ್ಷಾಹೇತೋರ್ನವಶಶಿಭೃತಾ ವಾಸವೀನಾಂ ಚಮೂನಾಂ
ಅತ್ಯಾದಿತ್ಯಂ ಹುತವಹಮುಖೇ ಸಂಭ್ರ್ತಂ ತದ್ ಧಿ ತೇಜಃ .. 43..
ಜ್ಯೋತಿರ್ಲೇಖಾವಲಯಿ ಗಲಿತಂಯಸ್ಯ ಬರ್ಹಂ ಭವಾನೀ
ಪುತ್ರಪ್ರೇಮ್ಣಾ ಕುವಲಯಪದಪ್ರಾಪಿ ಕರ್ಣೇ ಕರೋತಿ .

ಧೌತಾಪಾಂಗಂ ಹರಶಶಿರುಚಾ ಪಾವಕೇಸ್ತಂ ಮಯೂರಂ
ಪಶ್ಚಾದದ್ರಿಗ್ರಹಣಗುರುಭಿರ್ಗರ್ಜಿತೈರ್ನರ್ತಯೇಥಾಃ .. 44..
ಆರಾಧ್ಯೈನಂ ಶರವಣಭವಂ ದೇವಮುಲ್ಲಂಘಿತಾಧ್ವಾ
ಸಿದ್ಧದ್ವಂದ್ವೈರ್ಜಲಕಣಭಯಾದ್ವೀಣಿಭಿರ್ಮುಕ್ತಮಾರ್ಗಃ .

ವ್ಯಾಲಂಬೇಥಾಃ ಸುರಭಿತನಯಾಲಂಭಜಾಂ ಮಾನಯಿಷ್ಯನ್
ಸ್ರೋತೋಮೂರ್ತ್ಯಾ ಭುವಿ ಪರಿಣತಾಂ ರಂತಿದೇವಸ್ಯ ಕೀರ್ತಿಂ .. 45..

ತ್ವಯ್ಯಾದಾತುಂ ಜಲಮವನತೇ ಶಾರ್ಙ್ಗಿಣೋ ವರ್ಣಚೌರೇ
ತಸ್ಯಾಃ ಸಿಂಧೋಃ ಪೃಥುಮಪಿ ತನುಂ ದೂರಭಾವಾತ್ ಪ್ರವಾಹಂ .

ಪ್ರೇಕ್ಷಿಷ್ಯಂತೇ ಗಗನಗತಯೋ ನೂನಮಾವರ್ಜ್ಯ ದೃಷ್ಟೀಃ
ಏಕಂ ಮುಕ್ತಾಗುಣಮಿವ ಭುವಃ ಸ್ಥೂಲಮಧ್ಯೇಂದ್ರನೀಲಂ .. 46..

ತಾಮುತ್ತೀರ್ಯ ವ್ರಜ ಪರಿಚಿತಭ್ರೂಲತಾವಿಭ್ರಮಾಣಾಂ
ಪಕ್ಷ್ಮೋತ್ಕ್ಷೇಪಾದುಪರಿವಿಲಸತ್ಕೃಷ್ಣಶರಪ್ರಭಾಣಾಂ .

ಕುಂದಕ್ಷೇಪಾನುಗಮಧುಕರಶ್ರೀಮುಷಾಮಾತ್ಮಬಿಂಬಂ
ಪಾತ್ರೀಕುರ್ವನ್ ದಶಪುರವಧೂನೇತ್ರಕೌತೂಹಲಾನಾಂ .. 47..

ಬ್ರಹ್ಮಾವರ್ತಂ ಜನಪದಮಧಶ್ಛಾಯಯಾ ಗಾಹಮಾನಃ
ಕ್ಷೇತ್ರಂ ಕ್ಷತ್ರಪ್ರಧನಪಿಶುನಂ ಕೌರವಂ ತದ್ ಭಜೇಥಾಃ .
ರಾಜನ್ಯಾನಾಂ ಶಿತಶರಶತೈರ್ಯತ್ರ ಗಾಂಡೀವಧನ್ವಾ
ಧಾರಾಪಾತೈಸ್ತ್ವಮಿವ ಕಮಲಾನ್ಯಭ್ಯವರ್ಷನ್ಮುಖಾನಿ .. 48..

ಹಿತ್ವಾ ಹಾಲಾಮಭಿಮತರಸಾಂ ರೇವತೀಲೋಚನಾಂಕಾಂ
ಬಂಧುಪ್ರೀತ್ಯಾ ಸಮರವಿಮುಖೋ ಲಾಂಗಲೀ ಯಾಃ ಸಿಷೇವೇ .

ಕೃತ್ವಾ ತಾಸಾಮಭಿಗಮಮಪಾಂ ಸೌಮ್ಯ ಸಾರಸ್ವತೀನಾಂ
ಅಂತಃಶುದ್ಧಸ್ತ್ವಮಪಿ ಭವಿತಾ ವರ್ಣಮಾತ್ರೇಣ ಕೃಷ್ಣಃ .. 49..
ತಸ್ಮಾದ್ ಗಚ್ಛೇರನುಕನಖಲಂ ಶೈಲರಾಜಾವತೀರ್ಣಾಂ
ಜಹ್ನೋಃ ಕನ್ಯಾಂ ಸಗರತನಯಸ್ವರ್ಗಸೋಪಾನಪಂಕ್ತಿಂ .

ಗೌರೀವಕ್ತ್ರಭ್ರುಕುಟಿರಚನಾಂ ಯಾ ವಿಹಸ್ಯೇವ ಫೇನೈಃ
ಶಂಭೋಃ ಕೇಶಗ್ರಹಣಮಕರೋದಿಂದುಲಗ್ನೋರ್ಮಿಹಸ್ತಾ .. 50..
ತಸ್ಯಾಃ ಪಾತುಂ ಸುರಗಜ ಇವ ವ್ಯೋಮ್ನಿ ಪೂರ್ವಾರ್ಧಲಂಬೀ
ತ್ವಂ ಚೇದಚ್ಛಸ್ಫಟಿಕವಿಶದಂ ತರ್ಕಯೇಸ್ತಿರ್ಯಗಂಭಃ .
ಸಂಸರ್ಪಂತ್ಯಾ ಸಪದಿ ಭವತಃ ಸ್ರೋತಸಿ ಛಾಯಯಾಸೌ
ಸ್ಯಾದಸ್ಥಾನೋಪಗತಯಮುನಾಸಂಗಮೇವಾಭಿರಾಮಾ .. 51..

ಆಸೀನಾನಾಂ ಸುರಭಿತಶಿಲಂ ನಾಭಿಗಂಧೈರ್ಮೃಗಾಣಾಂ
ತಸ್ಯಾ ಏವ ಪ್ರಭವಮಚಲಂ ಪ್ರಾಪ್ಯ ಗೌರಂ ತುಷಾರೈಃ .
ವಕ್ಷ್ಯಸ್ಯಧ್ವಶ್ರಮವಿನಯನೇ ತಸ್ಯ ಶೃಂಗೇ ನಿಷಣ್ಣಃ
ಶೋಭಾಂ ಶುಭ್ರತ್ರಿನಯನವೃಷೋತ್ಖಾತಪಂಕೋಪಮೇಯಾಂ .. 52..

ತಂ ಚೇದ್ ವಾಯೌ ಸರತಿ ಸರಲಸ್ಕಂಧಸಂಘಟ್ಟಜನ್ಮಾ
ಬಾಧೇತೋಲ್ಕಾಕ್ಷಪಿತಚಮರೀಬಾಲಭಾರೋ ದವಾಗ್ನಿಃ .

ಮೇಘದೂತಂ (ಕಾಲಿದಾಸ)

ಅರ್ಹಸ್ಯೇನಂ ಶಮಯಿತುಮಲಂ ವಾರಿಧಾರಾಸಹಸ್ರೈಃ
ಆಪನ್ನಾರ್ತಿಪ್ರಶಮನಫಲಾಃ ಸಂಪದೋ ಹ್ಯುತ್ತಮಾನಾಂ .. 53..

(ಯೇ ತ್ವಾಂ ಮುಕ್ತಧ್ವನಿಮಸಹನಾಃ ಕಾಯಭಂಗಾಯ ತಸ್ಮಿನ್
ದರ್ಪೋತ್ಸೇಕಾದುಪರಿ ಶರಭಾ ಲಂಘಯಿಷ್ಯಂತ್ಯಲಂಘ್ಯಂ .)

ಯೇ ಸಂರಂಭೋತ್ಪತನರಭಸಾಃ ಸ್ವಾಂಗಭಂಗಾಯ ತಸ್ಮಿನ್
ಮುಕ್ತಾಧ್ವಾನ ಸಪದಿ ಶರಭಾ ಲಂಘಯೇಯುರ್ಭವಂತಂ .

ತಾನ್ ಕುರ್ವೀಥಾಸ್ತುಮುಲಕರಕಾವೃಷ್ಟಿಹಾಸಾವಕೀರ್ಣಾನ್
ಕೇ ವಾ ನ ಸ್ಯುಃ ಪರಿಭವಪದಂ ನಿಷ್ಫಲಾರಂಭಯತ್ನಾಃ .. 54..
ತತ್ರ ವ್ಯಕ್ತಂ ದೃಷದಿ ಚರಣನ್ಯಾಸಮರ್ಧೇಂದುಮೌಲೇಃ
ಶಶ್ವತ್ ಸಿದ್ಧೈರುಪಹೃತಬಲಿಂ ಭಕ್ತಿನಮ್ರಃ ಪರೀಯಾಃ .
ಯಸ್ಮಿನ್ ದೃಷ್ಟೇ ಕರಣವಿಗಮಾದೂರ್ಧ್ವಮುದ್ಧೂತಪಾಪಾಃ
ಸಂಕಲ್ಪಂತೇ ಸ್ಥಿರಗಣಪದಪ್ರಾಪ್ತಯೇ ಶ್ರದ್ದಧಾನಾಃ .. 55..
ಶಬ್ದಾಯಂತೇ ಮಧುರಮನಿಲೈಃ ಕೀಚಕಾಃ ಪೂರ್ಯಮಾಣಾಃ
ಸಂಸಕ್ತಾಭಿಸ್ತ್ರಿಪುರವಿಜಯೋ ಗೀಯತೇ ಕಿಂನರೀಭಿಃ .
ನಿರ್ಹ್ರಾದೀ ತೇ ಮುರಜ ಇವ ಚೇತ್ ಕಂದರೇಷು ಧ್ವನಿಃ ಸ್ಯಾತ್
ಸಂಗೀತಾರ್ಥೋ ನನು ಪಶುಪತೇಸ್ತತ್ರ ಭಾವೀ ಸಮಗ್ರಃ .. 56..
ಪ್ರಾಲೇಯಾದ್ರೇರುಪತಟಮತಿಕ್ರಮ್ಯ ತಾಂಸ್ತಾನ್ ವಿಶೇಷಾನ್
ಹಂಸದ್ವಾರಂ ಭೃಗುಪತಿಯಶೋವರ್ತ್ಮ ಯತ್ ಕ್ರೌಂಚರಂಧ್ರಂ .

ತೇನೋದೀಚೀಂ ದಿಶಮನುಸರೇಸ್ತಿರ್ಯಗಾಯಾಮಶೋಭೀ
ಶ್ಯಾಮಃ ಪಾದೋ ಬಲಿನಿಯಮನಾಭ್ಯುದ್ಯತಸ್ಯೇವ ವಿಷ್ಣೋಃ .. 57..
ಗತ್ವಾ ಚೋರ್ಧ್ವಂ ದಶಮುಖಭುಜೋಚ್ಛ್ವಾಸಿತಪ್ರಸ್ಥಸಂಧೇಃ
ಕೈಲಾಸಸ್ಯ ತ್ರಿದಶವನಿತಾದರ್ಪಣಸ್ಯಾತಿಥಿಃ ಸ್ಯಾಃ .
ಶೃಂಗೋಚ್ಛ್ರಾಯೈಃ ಕುಮುದವಿಶದೈರ್ಯೋ ವಿತತ್ಯ ಸ್ಥಿತಃ ಖಂ
ರಾಶೀಭೂತಃ ಪ್ರತಿದಿನಮಿವ ತ್ರ್ಯಂಬಕಸ್ಯಾಟ್ಟಹಾಸಃ .. 58..
ಉತ್ಪಶ್ಯಾಮಿ ತ್ವಯಿ ತಟಗತೇ ಸ್ನಿಗ್ಧಭಿನ್ನಾಂಜನಾಭೇ
ಸದ್ಯಃಕೃತ್ತದ್ವಿರದದಶನಚ್ಛೇದಗೌರಸ್ಯ ತಸ್ಯ .
ಶೋಭಾಮದ್ರೇಃ ಸ್ತಿಮಿತನಯನಪ್ರೇಕ್ಷಣೀಯಾಂ ಭವಿತ್ರೀಂ
ಅಂಸನ್ಯಸ್ತೇ ಸತಿ ಹಲಭೃತೋ ಮೇಚಕೇ ವಾಸಸೀವ .. 59..

ಹಿತ್ವಾ ತಸ್ಮಿನ್ಭುಜಗವಲಯಂ ಶಂಭುನಾ ದತ್ತಹಸ್ತಾ
ಕ್ರೀಡಾಶೈಲೇ ಯದಿ ಚ ವಿಚರೇತ್ ಪಾದಚಾರೇಣ ಗೌರೀ .

ಭಂಗೀಭಕ್ತ್ಯಾ ವಿರಚಿತವಪುಃ ಸ್ತಂಭಿತಾಂತರ್ಜಲೌಘಃ
ಸೋಪಾನತ್ವಂ ಕುರು ಮಣಿತಟಾರೋಹಣಾಯಾಗ್ರಯಾಯೀ .. 60..

ಮೇಘದೂತಂ (ಕಾಲಿದಾಸ)

ತತ್ರಾವಶ್ಯಂ ವಲಯಕುಲಿಶೋದ್ಧಟ್ಟನೋಗ್ದೀರ್ಣತೋಯಂ
ನೇಷ್ಯಂತಿ ತ್ವಾಂ ಸುರಯುವತಯೋಯಂತ್ರಧಾರಾಗೃಹತ್ವಂ .

ತಾಭ್ಯೋಮೋಕ್ಷಸ್ತವ ಯದಿ ಸಖೇ ಘರ್ಮಲಬ್ಧಸ್ಯ ನ ಸ್ಯಾತ್
ಕ್ರೀಡಾಲೋಲಾಃ ಶ್ರವಣಪರುಷೈರ್ಗರ್ಜಿತೈರ್ಭಾಯಯೇಸ್ತಾಃ .. 61..
ಹೇಮಾಂಭೋಜಪ್ರಸವಿ ಸಲಿಲಂ ಮಾನಸಸ್ಯಾದದಾನಃ
ಕುರ್ವನ್ ಕಾಮಾತ್ ಕ್ಷಣಮುಖಪಟಪ್ರೀತಿಮೈರಾವತಸ್ಯ .
ಧುನ್ವನ್ಕಲ್ಪದ್ರುಮಕಿಸಲಯಾನ್ಯಂಶುಕಾನೀವ ವಾತೈಃ
ನಾನಾಚೇಷ್ಟೈರ್ಜಲದ ಲಲಿತೈರ್ನಿರ್ವಿಶೇಸ್ತಂ ನಗೇಂದ್ರಂ .. 62..

(ಧುನ್ವನ್ ವಾತೈಃ ಸಜಲಪೃಷತೈಃ ಕಲ್ಪವೃಕ್ಷಾಂಶುಕಾನಿ
ಚ್ಛಾಯಾಭಿನ್ನಃ ಸ್ಫಟಿಕವಿಶದಂ ನಿರ್ವಿಶೇಃ ಪರ್ವತಂ ತಂ .. 62..)

ತಷ್ಯೋತ್ಸಂಗೇ ಪ್ರಣಯಿನ ಇವ ಸ್ರಸ್ತಗಂಗಾದುಕೂಲಾಂ
ನ ತ್ವಂ ದೃಷ್ಟ್ವಾ ನ ಪುನರಲಕಾಂ ಜ್ಞಾಸ್ಯಸೇ ಕಾಮಚಾರಿನ್ .

ಯಾ ವಃ ಕಾಲೇ ವಹತಿ ಸಲಿಲೋದ್ಗಾರಮುಚ್ಚೈರ್ವಿಮಾನಾ
ಮುಕ್ತಾಜಾಲಗ್ರಥಿತಮಲಕಂ ಕಾಮಿನೀವಾಭ್ರವೃಂದಂ .. 63..

Uttaramegha

ವಿದ್ಯುತ್ವಂತಂ ಲಲಿತವನಿತಾಃ ಸೇಂದ್ರಚಾಪಂ ಸಚಿತ್ರಾಃ
ಸಂಗೀತಾಯ ಪ್ರಹತಮುರಜಾಃ ಸ್ನಿಗ್ಧಗಂಭೀರಘೋಷಂ .

ಅಂತಸ್ತೋಯಂ ಮಣಿಮಯಭುವಸ್ತುಂಗಮಭ್ರಂಲಿಹಾಗ್ರಾಃ
ಪ್ರಾಸಾದಾಸ್ತ್ವಾಂ ತುಲಯಿತುಮಲಂಯತ್ರ ತೈಸ್ತೈರ್ವಿಶೇಷೈಃ .. 64..
ಹಸ್ತೇ ಲೀಲಾಕಮಲಮಲಕೇ ಬಾಲಕುಂದಾನುವಿದ್ಧಂ
ನೀತಾ ಲೋಧ್ರಪ್ರಸವರಜಸಾ ಪಾಂಡುತಾಮಾನನೇ ಶ್ರೀಃ .
ಚೂಡಾಪಾಶೇ ನವಕುರಬಕಂ ಚಾರು ಕರ್ಣೇ ಶಿರೀಷಂ
ಸೀಮಂತೇ ಚ ತ್ವದುಪಗಮಜಂಯತ್ರ ನೀಪಂ ವಧೂನಾಂ .. 65..

ಆನಂದೋತ್ಥಂ ನಯನಸಲಿಲಂಯತ್ರ ನಾನ್ಯೈರ್ನಿಮಿತ್ತೈಃ
ನಾನ್ಯಸ್ತಾಪಃ ಕುಸುಮಶರಜಾದಿಷ್ಟಸಂಯೋಗಸಾಧ್ಯಾತ್ .

ನಾಪ್ಯನ್ಯಸ್ಮಾತ್ಪ್ರಣಯಕಲಹಾದ್ವಿಪ್ರಯೋಗಪಪತ್ತಿಃ
ವಿತ್ತೇಶಾನಾಂ ನ ಚ ಖಲು ವಯೋಯೌವನಾದನ್ಯದಸ್ತಿ .. 66..
ಯಸ್ಯಾಂ ಯಕ್ಷಾಃ ಸಿತಮಣಿಮಯಾನ್ಯೇತ್ಯ ಹರ್ಮ್ಯಸ್ಥಲಾನಿ
ಜ್ಯೋತಿಶ್ಛಾಯಾಕುಸುಮರಚಿತಾನ್ಯುತ್ತಮಸ್ತ್ರೀಸಹಾಯಾಃ .
ಆಸೇವಂತೇ ಮಧು ರತಿಫಲಂ ಕಲ್ಪವೃಕ್ಷಪ್ರಸೂತಂ
ತ್ವದ್ಗಂಭೀರಧ್ವನಿಷು ಶನಕೈಃ ಪುಷ್ಕರೇಷ್ವಾಹತೇಷು .. 67..

ಮಂದಾಕಿನ್ಯಾಃ ಸಲಿಲಶಿಶಿರೈಃ ಸೇವ್ಯಮಾನಾ ಮರುದ್ಭಿಃ
ಮಂದಾರಾಣಾಮನುತಟರುಹಾಂ ಛಾಯಯಾ ವಾರಿತೋಷ್ಣಾಃ .
ಅನ್ವೇಷ್ಟವ್ಯೈಃ ಕನಕಸಿಕತಮುಷ್ಟಿನಿಕ್ಷೇಪಗೂಢೈಃ
ಸಂಕ್ರೀಡಂತೇ ಮಣಿಭಿರಮರಪ್ರಾರ್ಥಿತಾ ಯತ್ರ ಕನ್ಯಾಃ .. 68..
ನೀವೀಬಂಧೋಚ್ಛ್ವಸಿತಶಿಥಿಲಂಯತ್ರ ಬಿಂಬಾಧರಾಣಾಂ
ಕ್ಷೌಮಂ ರಾಗಾದನಿಭೃತಕರೇಷ್ವಾಕ್ಷಿಪತ್ಸು ಪ್ರಿಯೇಷು .

ಅರ್ಚಿಷ್ಟುಂಗಾನಭಿಮುಖಮಪಿ ಪ್ರಾಪ್ಯ ರತ್ನಪ್ರದೀಪಾನ್
ಹ್ರೀಮೂಢಾನಾಂ ಭವತಿ ವಿಫಲಪ್ರೇರಣಚ್ಚೂರ್ಣಮುಷ್ಟಿಃ .. 69..
ನೇತ್ರಾ ನೀತಾಃ ಸತತಗತಿನಾ ಯದ್ವಿಮಾನಾಗ್ರಭೂಮೀಃ
ಆಲೇಖ್ಯಾನಾಂ ನವಜಲಕಣೈರ್ದೋಷಮುತ್ಪಾದ್ಯ ಸದ್ಯಃ .
ಶಂಕಾಸ್ಪೃಷ್ಟಾ ಇವ ಜಲಮುಚಸ್ತ್ವಾದೃಶಾ ಜಾಲಮಾರ್ಗೈಃ
ಧೂಮೋದ್ಗಾರಾನುಕೃತಿನಿಪುಣಾ ಜರ್ಜರಾ ನಿಷ್ಪತಂತಿ .. 70..

ಯತ್ರ ಸ್ತ್ರೀಣಾಂ ಪ್ರಿಯತಮಭುಜಾಲಿಂಗನೋಚ್ಛ್ವಾಸಿತಾನಾಂ
ಅಂಗಗ್ಲಾನಿಂ ಸುರತಜನಿತಾಂ ತಂತುಜಾಲಾವಲಂಬಾಃ .
ತ್ವತ್ಸಂರೋಧಾಪಗಮವಿಶದೈಶ್ಚಂದ್ರಪಾದೈರ್ನಿಶೀಥೇ
ವ್ಯಾಲುಂಪಂತಿ ಸ್ಫುಟಜಲಲವಸ್ಯಂದಿನಶ್ಚಂದ್ರಕಾಂತಾಃ .. 71..
ಅಕ್ಷಯ್ಯಾಂತರ್ಭವನನಿಧಯಃ ಪ್ರತ್ಯಹಂ ರಕ್ತಕಂಠೈಃ
ಉದ್ಗಾಯದ್ಭಿರ್ಧನಪತಿಯಶಃ ಕಿಂನರೈರ್ಯತ್ರ ಸಾರ್ಧಂ .

ವೈಭ್ರಾಜಾಖ್ಯಂ ವಿಬುಧವನಿತಾವಾರಮುಖ್ಯಾಸಹಾಯಾ
ಬದ್ಧಾಲಾಪಾ ಬಹಿರುಪವನಂ ಕಾಮಿನೋ ನಿರ್ವಿಶಂತಿ .. 72..

ಗತ್ಯುತ್ಕಂಪಾದಲಕಪತಿತೈರ್ಯತ್ರ ಮಂದಾರಪುಷ್ಪೈಃ
ಪತ್ರಚ್ಛೇದೈಃ ಕನಕಕಮಲೈಃ ಕರ್ಣವಿಭ್ರಂಶಿಭಿಶ್ಚ .
ಮುಕ್ತಾಜಾಲೈಃ ಸ್ತನಪರಿಸರಶ್ಛಿನ್ನಸೂತ್ರೈಶ್ಚ ಹಾರೈಃ
ನೈಶೋ ಮಾರ್ಗಃ ಸವಿತುರುದಯೇ ಸೂಚ್ಯತೇ ಕಾಮಿನೀನಾಂ .. 73..

ಮತ್ವಾ ದೇವಂ ಧನಪತಿಸಖಂಯತ್ರ ಸಾಕ್ಷಾದ್ ವಸಂತಂ
ಪ್ರಾಯಶ್ಚಾಪಂ ನ ವಹತಿ ಭಯಾನ್ಮನ್ಮಥಃ ಷಟ್ಪದಜ್ಯಂ .

ಸಭ್ರೂಭಂಗಪ್ರಹಿತನಯನೈಃ ಕಾಮಿಲಕ್ಷ್ಯೇಷ್ವಮೋಘೈಃ
ತಸ್ಯಾರಂಭಶ್ಚತುರವನಿತಾವಿಭ್ರಮೈರೇವ ಸಿದ್ಧಃ .. 74..
ವಾಸಶ್ಚಿತ್ರಂ ಮಧು ನಯನಯೋರ್ವಿಭ್ರಮಾದೇಶದಕ್ಷಂ
ಪುಷ್ಪೋಭ್ದೇದಂ ಸಹ ಕಿಸಲಯೈರ್ಭೂಷಣಾನಾಂ ವಿಕಲ್ಪಾನ್ .

ಲಾಕ್ಷಾರಾಗಂ ಚರಣಕಮಲನ್ಯಾಸಯೋಗ್ಯಂ ಚಯಸ್ಯಾಂ

ಶಂಕೇ ರಾತ್ರೌ ಗುರುತರಶುಚಂ ನಿರ್ವಿನೋದಾಂ ಸಖೀಂ ತೇ .

ವಿದ್ಯುದ್ಗರ್ಭಃ ಸ್ತಿಮಿತನಯನಾಂ ತ್ವತ್ಸನಾಥೇ ಗವಾಕ್ಷೇ

meghanew.pdf 13



ಮೇಘದೂತಂ (ಕಾಲಿದಾಸ)

ವಕ್ತುಂ ಧೀರಸ್ತನಿತವಚನೈರ್ಮಾನಿನೀಂ ಪ್ರಕ್ರಮೇಥಾಃ .. 99..
ಭರ್ತುರ್ಮಿತ್ರಂ ಪ್ರಿಯಮವಿಧವೇ ವಿದ್ಧಿ ಮಾಮಂಬುವಾಹಂ
ತತ್ಸಂದೇಶೈಹೃದಯನಿಹಿತೈರಾಗತಂ ತ್ವತ್ಸಮೀಪಂ .

ತ್ವಾಮುತ್ಕಂಠೋಚ್ಛ್ವಸಿತಹೃದಯಾ ವೀಕ್ಷ್ಯ ಸಂಭವ್ಯ ಚೈವ .

ಶ್ರೋಷ್ಯತ್ಯಸ್ಮಾತ್ ಪರಮವಹಿತಾ ಸೌಮ್ಯ ಸೀಮಂತಿನೀನಾಂ
ಕಾಂತೋದಂತಃ ಸುಹೃದುಪನತಃ ಸಂಗಮಾತ್ಕಿಂಚಿದೂನಃ .. 101..
ತಾಮಾಯುಷ್ಮನ್ ಮಮ ಚ ವಚನಾದಾತ್ಮನಃ ಚೋಪಕರ್ತುಂ
ಬ್ರೂಯಾದೇವಂ ತವ ಸಹಚರೋ ರಾಮಗಿರ್ಯಾಶ್ರಮಸ್ಥಃ .
ಅವ್ಯಾಪನ್ನಃ ಕುಶಲಮಬಲೇ ಪೃಚ್ಛತಿ ತ್ವಾಂ ವಿಯುಕ್ತಃ
ಪೂರ್ವಾಭಾಷ್ಯಂ ಸುಲಭವಿಪದಾಂ ಪ್ರಾಣಿನಾಮೇತದೇವ .. 102..

ಅಂಗೇನಾಂಗಂ ಪ್ರತನು ತನುನಾ ಗಾಢತಪ್ತೇನ ತಪ್ತಂ
ಸಾಸ್ರೇಣಾಶ್ರುದ್ರುತಮವಿರತೋತ್ಕಂಠಮುತ್ಕಂಠಿತೇನ .

ಉಷ್ಣೋಚ್ಛ್ವಾಸಂ ಸಮಧಿಕತರೋಚ್ಛ್ವಾಸಿನಾ ದೂರವರ್ತೀ
ಸಂಕಲ್ಪೈಸ್ತೈರ್ವಿಶತಿ ವಿಧಿನಾ ವೈರಿಣಾ ರುದ್ಧಮಾರ್ಗಃ .. 103..
ಶಬ್ದಾಖ್ಯೇಯಂಯದಪಿ ಕಿಲ ತೇ ಯಃ ಸಖೀನಾಂ ಪುರಸ್ತಾತ್
ಕರ್ಣೇ ಲೋಲಃ ಕಥಯಿತುಮಭೂದಾನನಸ್ಪರ್ಶಲೋಭಾತ್ .

ಸೋಽತಿಕ್ರಾಂತಃ ಶ್ರವಣವಿಷಯಂ ಲೋಚನಾಭ್ಯಾಮದೃಷ್ಟಃ
ತ್ವಾಮುತ್ಕಂಠಾವಿರಚಿತಪದಂ ಮನ್ಮುಖೇನೇದಮಾಹ .. 104..

ಶ್ಯಾಮಾಸ್ವಂಗಂ ಚಕಿತಹರಿಣೀಪ್ರೇಕ್ಷಣೇ ದೃಷ್ಟಿಪಾತಂ
ವಕ್ತ್ರಚ್ಛಾಯಾಂ ಶಶಿನಿ ಶಿಖಿನಾಂ ಬರ್ಹಭಾರೇಷು ಕೇಶಾನ್ .

ಉತ್ಪಶ್ಯಾಮಿ ಪ್ರತನುಷು ನದೀವೀಚಿಷು ಭ್ರೂವಿಲಾಸಾನ್
ಹಂತೈಕಸ್ಮಿನ್ಕ್ವಚಿದಪಿ ನ ತೇ ಚಂಡಿ ಸಾದ್ರ್ಶ್ಯಮಸ್ತಿ .. 105..
ತ್ವಾಮಾಲಿಖ್ಯ ಪ್ರಣಯಕುಪಿತಾ ಧಾತುರಾಗೈಃ ಶಿಲಾಯಾಂ
ಆತ್ಮಾನಂ ತೇ ಚರಣಪತಿತಂಯಾವದಿಚ್ಛಾಮಿ ಕರ್ತುಂ .

ಅಸ್ರೈಸ್ತಾವನ್ಮುಹುರುಪಚಿತೈರ್ದೃಷ್ಟಿರಾಲುಪ್ಯತೇ ಮೇ
ಕ್ರೂರಸ್ತಸ್ಮಿನ್ನಪಿ ನ ಸಹತೇ ಸಂಗಮಂ ನೌ ಕೃತಾಂತಃ .. 106..
ಮಾಮಾಕಾಶಪ್ರಣಿಹಿತಭುಜಂ ನಿರ್ದಯಾಶ್ಲೇಷಹೇತೋಃ
ಲಬ್ಧಾಯಾಸ್ತೇ ಕಥಮಪಿಮಯಾ ಸ್ವಪ್ನಸಂದರ್ಶನೇಷು .

ಪಶ್ಯಂತೀನಾಂ ನ ಖಲು ಬಹುಶೋ ನ ಸ್ಥಲೀದೇವತಾನಾಂ
ಮುಕ್ತಾಸ್ಥೂಲಾಸ್ತರುಕಿಸಲಯೇಷ್ವಶ್ರುಲೇಶಾಃ ಪತಂತಿ .. 107..

ದೂರೀಭೂತಂ ಪ್ರತನುಮಪಿಮಾಂ ಪಂಚಬಾಣಃ ಕ್ಷಿಣೋತಿ .

ಧರ್ಮಾಂತೇಽಸ್ಮಿನ್ವಿಗಣಯ ಕಥಂ ವಾಸರಾಣಿ ವ್ರಜೇಯುಃ
ದಿಕ್ಸಂಸಕ್ತಪ್ರವಿತತಘನವ್ಯಸ್ತಸೂರ್ಯಾತಪಾನಿ .. 108..

ಭಿತ್ತ್ವಾ ಸದ್ಯಃ ಕಿಸಲಯಪುಟಾನ್ ದೇವದಾರುದ್ರುಮಾಣಾಂ
ಯೇ ತತ್ಕ್ಷೀರಸ್ರುತಿಸುರಭಯೋ ದಕ್ಷಿಣೇನ ಪ್ರವೃತ್ತಾಃ .
ಆಲಿಂಗ್ಯಂತೇ ಗುಣವತಿ ಮಯಾ ತೇ ತುಷಾರಾದ್ರಿವಾತಾಃ
ಪೂರ್ವಸ್ಪೃಷ್ಟಂ ಯದಿ ಕಿಲ ಭವೇದಂಗಮೇಭಿಸ್ತವೇತಿ .. 109..

ಸಂಕ್ಷಿಪ್ಯೇತ ಕ್ಷಣ ಇವ ಕಥಂ ದೀರ್ಘಯಾಮಾ ತ್ರಿಯಾಮಾ
ಸರ್ವಾವಸ್ಥಾಸ್ವಹರಪಿ ಕಥಂ ಮಂದಮಂದಾತಪಂ ಸ್ಯಾತ್ .

ಇತ್ಥಂ ಚೇತಶ್ಚಟುಲನಯನೇ ದುರ್ಲಭಪ್ರಾರ್ಥನಂ ಮೇ
ಗಾಢೋಷ್ಮಾಭಿಃ ಕೃತಮಶರಣಂ ತ್ವದ್ವಿಯೋಗವ್ಯಥಾಭಿಃ .. 110..
ನನ್ವಾತ್ಮಾನಂ ಬಹು ವಿಗಣಯನ್ನಾತ್ಮನೈವಾವಲಂಬೇ
ತತ್ ಕಲ್ಯಾಣಿ ತ್ವಮಪಿ ನಿತರಾಂ ಮಾ ಗಮಃ ಕಾತರತ್ವಂ .

ಕಸ್ಯಾತ್ಯಂತಂ ಸುಖಮುಪನತಂ ದುಃಖಮೇಕಾಂತತೋ ವಾ
ನೀಚೈರ್ಗಚ್ಛತ್ಯುಪರಿ ಚ ದಶಾ ಚಕ್ರನೇಮಿಕ್ರಮೇಣ .. 111..

ಶಾಪಾಂತೋ ಮೇ ಭುಜಗಶಯನಾದುತ್ಥಿತೇ ಶಾರ್ಙ್ಗಪಾಣೌ
ಶೇಷಾನ್ಮಾಸಾನ್ ಗಮಯಚತುರೋ ಲೋಚನೇ ಮೀಲಯಿತ್ವಾ .
ಪಶ್ಚಾದಾವಾಂ ವಿರಹಗುಣಿತಂ ತಂ ತಮಾತ್ಮಾಭಿಲಾಷಂ
ನಿರ್ವೇಕ್ಷ್ಯಾವಃ ಪರಿಣತಶರಚ್ಚಂದ್ರಿಕಾಸು ಕ್ಷಪಾಸು .. 112..

ಭೂಯಶ್ಚಾಹ ತ್ವಮಪಿ ಶಯನೇ ಕಂಠಲಗ್ನಾ ಪುರಾ ಮೇ
ನಿದ್ರಾಂ ಗತ್ವಾ ಕಿಮಪಿ ರುದತೀ ಸಸ್ವನಂ ವಿಪ್ರಬುದ್ಧಾ .
ಸಾಂತರ್ಹಾಸಂ ಕಥಿತಮಸಕೃತ್ ಪೃಚ್ಛತಶ್ಚ ತ್ವಯಾ ಮೇ
ದ್ರ್ಷ್ಟಃ ಸ್ವಪ್ನೇ ಕಿತವ ರಮಯನ್ ಕಾಮಪಿ ತ್ವಂ ಮಯೇತಿ .. 113..

ಏತಸ್ಮಾನ್ ಮಾಂ ಕುಶಲಿನಮಭಿಜ್ಞಾನದಾನಾದ್ ವಿದಿತ್ವಾ
ಮಾ ಕೌಲೀನಾಚ್ಚಕಿತನಯನೇ ಮಯ್ಯವಿಶ್ವಾಸಿನೀ ಭೂಃ .
ಸ್ನೇಹಾನಾಹುಃ ಕಿಮಪಿ ವಿರಹೇ ಧ್ವಂಸಿನಸ್ತೇ ತ್ವಭೋಗಾದ್
ಇಷ್ಟೇ ವಸ್ತುನ್ಯುಪಚಿತರಸಾಃ ಪ್ರೇಮರಾಶೀಭವಂತಿ .. 114..

ಆಶ್ವಾಸ್ಯೈವಂ ಪ್ರಥಮವಿರಹೋದಗ್ರಶೋಕಾಂ ಸಖೀಂ ತೇ

ಶೈಲಾದಾಶು ತ್ರಿನಯನ್ವೃಷೋತ್ಖಾತಕೂಟಾನ್ನಿವೃತ್ತಃ .
ಸಾಭಿಜ್ಞಾನಪ್ರಹಿತಕುಶಲೈಸ್ತದ್ವಚೋಭಿರ್ಮಮಾಪಿ
ಪ್ರಾತಃ ಕುಂದಪ್ರಸವಶಿಥಿಲಂ ಜೀವಿತಂ ಧಾರಯೇಥಾಃ .. 115..
ಕಚ್ಚಿತ್ ಸೋಮ್ಯ ವ್ಯವಸಿತಮಿದಂ ಬಂಧುಕೃತ್ಯಂ ತ್ವಯಾ ಮೇ
ಪ್ರತ್ಯಾದೇಶಾನ್ನ ಖಲು ಭವತೋ ಧೀರತಾಂ ಕಲ್ಪಯಾಮಿ .

ನಿಃಶಬ್ದೋಽಪಿ ಪ್ರದಿಶಸಿ ಜಲಂಯಾಚಿತಶ್ಚಾತಕೇಭ್ಯಃ
ಪ್ರತ್ಯುಕ್ತಂ ಹಿ ಪ್ರಣಯಿಷು ಸತಾಮೀಪ್ಸಿತಾರ್ಥಕ್ರಿಯೈವ .. 116..

ಏತತ್ ಕೃತ್ವಾ ಪ್ರಿಯಮನುಚಿತಪ್ರಾರ್ಥನಾವರ್ತ್ಮನೋ ಮೇ
ಸೌಹರ್ದಾದ್ ವಾ ವಿಧುರ ಇತಿ ವಾ ಮಯ್ಯನುಕ್ರೋಶಬುದ್ಧ್ಯಾ .

ಇಷ್ಟಾನ್ ದೇಶಾನ್ ವಿಚರ ಪ್ರಾವೃಷಾ ಸಂಭೃತಶ್ರೀಃ
ಮಾ ಭೂದೇವಂ ಕ್ಷಣಮಪಿ ಚ ತೇ ವಿದ್ಯುತಾ ವಿಪ್ರಯೋಗಃ .. 117..
ಅಧ್ವಕ್ಲಾಂತಂ ಪ್ರತಿಮುಖಗತಂ ಸಾನುಮಾನಾಮ್ರಕೂಟಃ
ತುಂಗೇನ ತ್ವಾಂ ಜಲದ ಶಿರಸಾ ವಕ್ಷ್ಯತಿ ಶ್ಲಾಘಮಾನಃ .
ಆಸಾರೇಣ ತ್ವಮಪಿ ಶಮಯೇಸ್ತಸ್ಯ ನೈದಾಘಮಗ್ನಿಂ
ಸದ್ಭಾವಾರ್ದ್ರಃ ಫಲತಿ ನ ಚಿರೇಣೋಪಕಾರೋ ಮಹತ್ಸು .. ? ..
ಅಂಭೋಬಿಂದುಗ್ರಹಣಚತುರಾಂಶ್ಚಾತಕಾನ್ ವೀಕ್ಷಮಾಣಾಃ
ಶ್ರೇಣೀಭೂತಾಃ ಪರಿಗಣನಯಾ ನಿರ್ದಿಶಂತೋ ಬಲಾಕಾಃ .
ತ್ವಾಮಾಸಾದ್ಯ ಸ್ತನಿತಸಮಯೇ ಮಾನಯಿಷ್ಯಂತಿ ಸಿದ್ಧಾಃ
ಸೋತ್ಕಂಪಾನಿ ಪ್ರಿಯಸಹಚರೀಸಂಭ್ರಮಾಲಿಂಗಿತಾನಿ .. ? ..

ಹಾರಾಂಸ್ತಾರಾಂಸ್ತರಲಗುಟಿಕಾನ್ ಕೋಟಿಶಃ ಶಂಖಶುಕ್ತೀಃ
ಶಷ್ಪಶ್ಯಾಮಾನ್ಮರಕತಮಣೀನುನ್ಮಯೂಖಪ್ರರೋಹಾನ್ .

ದೃಷ್ಟ್ವಾ ಯಸ್ಯಾಂ ವಿಪಣಿರಚಿತಾನ್ ವಿದ್ರುಮಾಣಾಂ ಚ ಭಂಗಾನ್
ಸಂಲಕ್ಷ್ಯಂತೇ ಸಲಿಲನಿಧಯಸ್ತೋಯಮಾತ್ರಾವಶೇಷಾಃ .. ? ..
ಪ್ರದ್ಯೋತಸ್ಯ ಪ್ರಿಯದುಹಿತರಂ ವತ್ಸರಾಜೋಽತ್ರ ಜಹ್ರೇ
ಹೈಮಂ ತಾಲದ್ರುಮವನಮಭೂದತ್ರ ತಸ್ಯೈವ ರಾಜ್ಞಃ .
ಅತ್ರೋದ್ಭ್ರಾಂತಃ ಕಿಲ ನಲಗಿರಿಃ ಸ್ತಂಭಮುತ್ಪಾಟ್ಯ ದರ್ಪಾದ್
ಇತ್ಯಾಗಂತೂನ್ ರಮಯತಿ ಜನೋ ಯತ್ರ ಬಂಧೂನಭಿಜ್ಞಾಃ .. ? ..
ಪತ್ತ್ರಶ್ಯಾಮಾ ದಿನಕರಹಯಸ್ಪರ್ಧಿನೋ ಯತ್ರ ವಾಹಾಃ
ಶೈಲೋದಗ್ರಾಸ್ತ್ವಮಿವ ಕರಿಣೋ ವೃಷ್ಟಿಮಂತಃ ಪ್ರಭೇದಾತ್ .

ಯೋಧಾಗ್ರಣ್ಯಃ ಪ್ರತಿದಶಮುಖಂ ಸಂಯುಗೇ ತಸ್ಥಿವಾಂಸಃ
ಪ್ರತ್ಯಾದಿಷ್ಟಾಭರಣರುಚಯಶ್ಚಂದ್ರಹಾಸವ್ರಣಾಂಕೈಃ .. ? ..

16 sanskritdocuments.org



ಮೇಘದೂತಂ (ಕಾಲಿದಾಸ)

ಯತ್ರೋನ್ಮತ್ತಭ್ರಮರಮುಖರಾಃ ಪಾದಪಾ ನಿತ್ಯಪುಷ್ಪಾ
ಹಂಸಶ್ರೇಣೀರಚಿತರಶನಾ ನಿತ್ಯಪದ್ಮಾ ನಲಿನ್ಯಃ .
ಕೇಕೋತ್ಕಂಠಾ ಭವನಶಿಖಿನೋ ನಿತ್ಯಭಾಸ್ವತ್ಕಲಾಪಾ
ನಿತ್ಯಜ್ಯೋತ್ಸ್ನಾಃ ಪ್ರತಿಹತತಮೋವೃತ್ತಿರಮ್ಯಾಃ ಪ್ರದೋಷಾಃ .. ? ..
ಅಕ್ಷಯ್ಯಾಂತರ್ಭವನನಿಧಯಃ ಪ್ರತ್ಯಹಂ ರಕ್ತಕಂಠೈಃ
ಉದ್ಗಾಯದ್ಭಿರ್ಧನಪತಿಯಶಃ ಕಿಂನರೈರ್ಯತ್ರ ಸಾರ್ಧಂ .

ವೈಭ್ರಾಜಾಖ್ಯಂ ವಿಬುಧವನಿತಾವಾರಮುಖ್ಯಾಸಹಾಯಾ
ಬದ್ಧಾಲಾಪಾ ಬಹಿರುಪವನಂ ಕಾಮಿನೋ ನಿರ್ವಿಶಂತಿ .. ? ..

ವಾಸಶ್ಚಿತ್ರಂ ಮಧು ನಯನಯೋರ್ವಿಭ್ರಮಾದೇಶದಕ್ಷಂ
ಪುಷ್ಪೋದ್ಭೇದಂ ಸಹ ಕಿಸಲಯೈರ್ಭೂಷಣಾನಂ ವಿಕಲ್ಪಂ .

ಲಾಕ್ಷಾರಾಗಂ ಚರಣಕಮಲನ್ಯಾಸಯೋಗ್ಯಂ ಚಯಸ್ಯಾಂ
ಏಕಃ ಸೂತೇ ಸಕಲಮಬಲಾಮಂಡನಂ ಕಲ್ಪವೃಕ್ಷಃ .. ? ..
ಸ್ನಿಗ್ಧಾಃ ಸಖ್ಯಃ ಕ್ಷಣಮಪಿ ದಿವಾ ತಾಂ ನಮೋಕ್ಷ್ಯಂತಿ ತನ್ವೀಂ
ಏಕಪ್ರಖ್ಯಾ ಭವತಿ ಹಿ ಜಗತ್ಯಂಗನಾನಾಂ ಪ್ರವೃತ್ತಿಃ .
ಸ ತ್ವಂ ರಾತ್ರೌ ಜಲದ ಶಯನಾಸನ್ನವಾತಾಯಾನಸ್ಥಃ
ಕಾಂತಾಂ ಸುಪ್ತೇ ಸತಿ ಪರಿಜನೇ ವೀತನಿದ್ರಾಮುಪೇಯಾಃ .. ? ..
ಅನ್ವೇಷ್ಟವ್ಯಾಮವನಿಶಯನೇ ಸನ್ನಿಕೀರ್ಣೈಕಪಾರ್ಶ್ವಾಂ
ತತ್ಪರ್ಯಂತಪ್ರಗಲಿತಲವೈಶ್ಛಿನ್ನಃಆರೈರಿವಾಸ್ರೈಃ .
ಭೂಯೋ ಭೂಯಃ ಕಠಿನವಿಷಮಾಂ ಸಾರಯಂತೀಂ ಕಪೋಲಾದ್
ಆಮೋಕ್ತವ್ಯಾಮಯಮಿತನಖೇನೈಕವೇಣೀಂ ಕರೇಣ .. ? ..

ಧಾರಾಸಿಕ್ತಸ್ಥಲಸುರಭಿಣಸ್ತ್ವನ್ಮುಖಸ್ಯಾಸ್ಯ ಬಾಲೇ
ದೂರೀಭೂತಂ ಪ್ರತನುಮಪಿಮಾಂ ಪಂಚಬಾಣಃ ಕ್ಷಿಣೋತಿ .

ಘರ್ಮಾಂತೇಽಸ್ಮಿನ್ ವಿಗಣಯ ಕಥಂ ವಾಸರಾಣಿ ವ್ರಜೇಯುಃ
ದಿಕ್ಸಂಸಕ್ತಪ್ರವಿತತಘನವ್ಯಸ್ತಸೂರ್ಯಾತಪಾನಿ .. ? ..

ಇತ್ಯಾಖ್ಯಾತೇ ಸುರಪತಿಸಖಃ ಶೈಲಕುಲ್ಯಾಪುರೀಷು
ಸ್ಥಿತ್ವಾ ಸ್ಥಿತ್ವಾ ಧನಪತಿಪುರೀಂ ವಾಸರೈಃ ಕೈಶ್ಚಿದಾಪ .

ಮತ್ವಾಗಾರಂ ಕನಕರುಚಿರಂ ಲಕ್ಷಣೈಃ ಪೂರ್ವಮುಕ್ತೈಃ
ತಸ್ಯೋತ್ಸಂಗೇ ಕ್ಷಿತಿತಲಗತಾಂ ತಾಂ ಚ ದೀನಾಂ ದದರ್ಶ .. ? ..

ತಸ್ಮಾದದ್ರೇರ್ನಿಗದಿತುಮಥೋ ಶೀಘ್ರಮೇತ್ಯಾಲಕಾಯಾಂ
ಯಕ್ಷಾಗಾರಂ ವಿಗಲಿತನಿಭಂ ದಿಷ್ಟಚಿಹ್ನೈರ್ವಿದಿತ್ವಾ .
ಯತ್ ಸಂದಿಷ್ಟಂ ಪ್ರಣಯಮಧುರಂ ಗುಹ್ಯಕೇನ ಪ್ರಯತ್ನಾತ್
ತದ್ಗೇಹಿನ್ಯಾಃ ಸಕಲಮವದತ್ ಕಾಮರೂಪೀ ಪಯೋದಃ .. ? ..

ತತ್ಸಂದೇಶಂ ಜಲಧರವರೋ ದಿವ್ಯವಾಚಾಽಽಚಚಕ್ಷೇ
ಪ್ರಾಣಾಂಸ್ತಸ್ಯಾ ಜನಹಿತರತೋ ರಕ್ಷಿತುಂ ಯಕ್ಷವಧ್ವಾಃ .
ಪ್ರಾಪ್ಯೋದಂತಂ ಪ್ರಮುದಿತಮನಾಃ ಸಾಪಿ ತಸ್ಥೌ ಸ್ವಭರ್ತುಃ
ಕೇಷಾಂ ನ ಸ್ಯಾದವಿತಥಫಲಾ ಪ್ರಾರ್ಥನಾ ಹ್ಯುತ್ತಮೇಷು .. ? ..

ಶ್ರುತ್ವಾ ವಾರ್ತ್ತಾಂ ಜಲದಕಥಿತಾಂ ತಾಂ ಧನೇಶೋಽಪಿ ಸದ್ಯಃ
ಶಾಪಸ್ಯಾಂತಂ ಸದಯಹೃದಯಃ ಸಂವಿಧಾಯಾಸ್ತಕೋಪಃ .
ಸಂಯೋಜ್ಯೈತೌ ವಿಗಲಿತಶುಚೌ ದಂಪತೀ ಹೃಷ್ಟಚಿತ್ತೌ
ಭೋಗಾನಿಷ್ಟಾನವಿರತಸುಖಂ ಭೋಜಯಾಮಾಸ ಶಶ್ವತ್ .. ? ..

ಇತ್ಥಂಭೂತಂ ಸುರಚಿತಪದಂ ಮೇಘದೂತಾಭಿಧಾನಂ
ಕಾಮಕ್ರೀಡಾವಿರಹಿತಜನೇ ವಿಪ್ರಯೋಗೇ ವಿನೋದಃ .
ಮೇಘಸ್ಯಾಸ್ಮಿನ್ನತಿನಿಪುಣತಾ ಬುದ್ಧಿಭಾವಃ ಕವೀನಾಂ
ನತ್ವಾರ್ಯಾಯಾಶ್ಚರಣಕಮಲಂ ಕಾಲಿದಾಸಶ್ಚಕಾರ .. ? ..

ಇತಿ ಮೇಘದೂತಂ ಸಂಪುರ್ಣಂ .

